
Uponyaji wa Machungu, Hisia, na Kumbukumbu

Kumbukumbu zinaweza kuumiza, kulemaza, na kuwafunga watu. Watu wengine husema kwamba kuumizwa huku huwa kunasababisha nyufa katika nafsi zetu. Aina hii ya kuumizwa inaweza pia kutuweka kifungoni, na kuzuia nguvu ya Mungu ya uponyaji kufanya kazi ndani yetu, na kutufanya tuwe wagonjwa kimwili. Kwa hali yoyote, upendo wa Mungu unaweza kutubadili (kugeuza na kurekebisha) hisia—na kumbukumbu zetu pia—kutuweka huru na kutuwezesha kuishi maisha teletele kupitia kwa Yesu Kristo. Mungu anayetaka “unyofu wa ndani” (Zab. 51:7), humruhusu Roho wake Mtakatifu (roho wa kweli) atufunulie ukweli na kuufanya upendo wake uifunike kila hali ili uponyaji uweze kutokea.  

Sehemu hii inashughuilkia uponyaji wa ndani kwa jumla. Sehemu zengine zinaeleza kwa kina vitu dhahiri vinavyosababisha kuumia kwa kumbukumbu, kama vile kukataliwa, talaka, dhuluma, n.k.  

Ufafanuzi 

"Ugonjwa wa roho husababishwa na mambo tuyafanyayo, ilhali ugonjwa wa hisia kwa jumla husababishwa na mambo tunayofanyiwa. Hukua kutokana na machungu tufanyiwayo na mtu mwingine au tukio fulani lililotupata hapo awali. Machungu hayo hutuathiri wakati huu, kwa umbo la kumbukumbu mbaya, na hisia dhaifu au zilizoumizwa. Mambo hayo hutuongoza kutenda aina mbalimbali za dhambi, majonzi, kuhisi kwamba huna thamani au wewe ni kitu duni, uwoga na wasiwasi usio na sababu, magonjwa ya kiakili, n.k. Jambo lengine linalotokea hapa ni madhara yanayowapata watoto nyakati hizi kwa sababu ya dhambi za wazazi wao. Yaani uponyaji wa machungu yaliyopita unagusia hisia, kumbukumbu na, watu wenye ukoo wa kidamu" (kama inavyoelezwa katika kitabu cha John Wimber, “Power Healing”).


Wanasaikolojia hutumia maneno mengine kueleza athari ya machungu, hisia, na kumbukumbu mbaya, na baadhi ya maneno hayo ni Ugonjwa wa Dhiki Unaojitokeza Baada ya Hali ya Kiwewe. Mtu yeyote, hasa mtoto, anapotendewa jambo lisilo la haki au akikosewa, (kama vile kudhulumiwa kingono, kimwili, au kwa maneno), au tukio la kuyatisha maisha, la kuogofya, au lisilo salama au la kiwewe likitendeka (kama vile talaka), mtu aliyekosewa hukumbuka hofu, maumivu, kiuko, kiwewe, uchungu, ukosefu wa uaminifu au kuachwa, kuchanganyikiwa, aibu, hatia, na baadaye yeye hukumbuka mambo hayo mara kwa mara katika akili zake.  Wanasayansi sasa wanaamini kwamba kulikumbuka tukio lililosababisha kiwewe kunaweza kuwa kubaya zaidi kuliko hali ya kutatiza kisaikolojia iliyotokea wakati wa kufanyika kwa tukio hilo. Inaaminiwa kwamba kuikumbuka hali iliyosababisha kiwewe au tukio hilo huimarisha kumbukumbu hiyo na kuiandika kwa nguvu akilini. Hali hiyo hutokea sana katika 6% ya wavulana na 15% ya wasichana (kwa maelezo zaidi tafadhali rejelea http://www.medicinenet.com/posttraumatic_stress_disorder/article.htm).  


Kumbukumbu hiyo ikiwa na kiwewe kikuu inaweza kusababisha Ugonjwa wa nafsi yenye sehemu nyingi ambapo sehemu za nafsi ya mtu zilizobadilika huachana.  Mambo hayo hufanyika sanasana kwa watu waliojiingiza katika Matambiko ya Kishetani).  

Kazi hii haizami sana katika somo la Ugonjwa wa nafsi yenye sehemu nyingi. Maelezo zaidi yanaweza kupatikana katika kitabu kiitwacho “Deliverance from Evil Spirits” (Francis MacNutt, kurasa za 223-235) na katika vitabu vingine pia.  Kuwahudumia watu wenye ugonjwa huo kunamhitaji mtu awe na ujuzi wa kiwango cha juu na pia awe mtaalamu kimasomo katika uwanja huo. Ni vyema kuwatuma watu hao kwa washauri wa Kikristo wanaofahamu huduma ya uponyaji wa ndani na ukombozi. 
Uponyaji wa Ndani (Mambo ya Kufahamu)
1.
Toba haiwezi kuziponya kumbukumbu za mambo yaliyokuletea uchungu au maumivu. Mtu huyo hakufanya kosa bali alikosewa.  
2.
Aina nyingi za uponyaji wa ndani zinatuhitaji tuwasamehe watu waliotukosea au waliotudhulumu; pia tunahitaji ombi la uponyaji wa kumbukumbu za machungu na maumivu ya tukio hilo zilizo ndani yetu.  
3.
Hatuwezi kuwa na amani na furaha ya ndani na upendo kamili wa Mungu ikiwa bado tuna machungu moyoni. Watu wengi wenye machungu huhisi woga au woga wa kukataliwa, kukataliwa, kujikataa mwenyewe, na/au kutojithamini.  
4.
Hitaji letu kubwa ni kupendwa na ikiwa tutanyimwa upendo huo tukiwa watoto wachanga au wadogo (hali inayojulikana kama upungufu wa upendo), wakati fulani katika maisha yetu tutaathirika na kukosa amani—ya kuweza kuwapenda na kuwaamini wanadamu na/au Mungu.  
5.
Machungu haya yanaweza hata kuweko kabla ya kuzaliwa (huenda yalitokea mtoto akiwa ndani ya tumbo—kama itakavyoelezwa katika sehemu nyingine baadaye. Mtoto anaweza kuhisi kukataliwa akifahamu kwamba wazazi wake hawakumtaka au wakati wake wa kuzaliwa haukufurahiwa.   

6.
Machungu hayo ya ndani yanaweza kuwa chanzo kikubwa cha matatizo ya kimwili.  
7.
Mara nyingi roho za uovu hujiingiza katika hisia hizo na kufanya uponyaji kuwa mgumu.  
8. 
Mahitaji mengine ya uponyaji wa ndani yanaweza kuwepo kwa sababu ya dhambi za watu waliotutangulia (kama ilivyojadiliwa katika sehemu inayoeleza juu ya “Uponyaji Kutokana na Athari za Kizazi”).  
9.
Jambo la kimsingi ni hili: kwa vile “wakati” ni kitu kisichokuweko kwa Mungu wa mbinguni, basi Yesu (ambaye ni yule yule jana, leo na hata milele) anaweza kukifikia kile tunachokijua kuwa wakati na kuyaponya machungu, maumivu, na kumbukumbu za mambo yaliyopita ili ziache kutuletea machungu. Kisha Yesu huujaza upendo katika kila sehemu iliyo ndani yetu iliyopata uchungu, maumivu na iliyo tupu.  
10.
Wakati wa kupata uponyaji wa ndani huwa tunamwambia Yesu aurudie ule wakati ambao mtu huyo aliumizwa, alikataliwa, au alidhulumiwa, na amweke huru kutokana na athari za kuumizwa huko “wakati huu” kwa kumfunulia vitu vilivyomuumiza na kumwomba Mungu aziponye athari za hali katika maisha ya zamani ya mtu huyo zilizoleta machungu na zinazomfunga. Katika hali nyingi, kila hali inatakiwa kuombewa moja moja.   
11.
Tatizo kubwa si tukio, bali ni hisia zinazojitokeza baada ya tukio lililosababisha tatizo hilo (kuendelea kuwa na uchungu) na kumruhusu Shetani aingie.  
12.
Sehemu fulani za roho (ya mtu anayeona uchungu) hazijawekwa wakfu kwa Mungu (na chochote kisichomilikiwa na Yesu, humilikiwa na Shetani)  
13.
80% ya matatizo ya watu wanaotembelea “Kliniki ya Mayo” huwa wana magonjwa yanayosababishwa na matatizo ya akili, bali si ya mwili.   
Dalili Zinazoweza Kuonyesha Kwamba Mtu Anahitaji Uponyaji wa Ndani 
1. Wao hujitenga na maisha, na kufanya mambo kama kwamba wanataka kujificha 
2. Wao huwa na soni na huwa hawako tayari kutumia karama zao 
3. Wao huonyesha au husema kwamba wanahisi kukataliwa 
4. Wao huonyesha ugumu wa kukua kiroho 
5. Wao hung’ang’ana na mazoea ya tabia mbaya, kusamehe, kuona uchungu, n.k. 
6. Wao huonyesha mwenendo au hisia tupu na wakati mwingine huwa hawaonyeshi hisia zozote. 
7. Wao huonyesha kwamba wana upweke mkubwa 
8. Wao huonyesha matendo ya kuhisi kwamba wanateswa, wanasumbuliwa, au wanaumizwa 
9. Wao huonyesha ishara za kuhisi kwamba wamepotea kabisa na kukosa maana ndani yao lakini nje wao hufanya mambo kama kwamba kila kitu kiko sawa. 
10. Wanaweze kupata kizunguzungu wakati wa kupakwa mafuta na Bwana 
11. Wana matatizo ya kutoweza kusoma vizuri 
12. Wao huonyesha hisia na matendo ya woga na kutofurahia wakati wa kipindi cha ibada
13. Wao huhisi kwamba roho yao iko kifungoni 
14. Wakati mwingine wao hulia kwa njia isiyoweza kuzuilika  
15. Wao hushangaa na kudhani kwamba wanarukwa na akili 
16. Wao huonyesha hisia za kuwa na hatia na aibu   

Kiwewe  


Kiwewe ni athari ya baadaye ya matukio yaliyotupata  ambayo hatungeweza kuyazuia. Tukio la kusababisha kiwewe linaweze kuwa ni ajali iliyotendeka kando ya barabara, au mtu kuanguka kutoka juu ya ngazi au kudhulumiwa kimapenzi—au hata kupata habari mbaya ghafla. Huwa hatujayapanga matukio hayo na roho zetu pia huwa hazijajitayarisha kwa ajili ya kutokea kwa mambo hayo.  

Watu wanapopitia hali ya kiwewe kikubwa, huwa kuna athari ya kule kuweza kwao kuumizwa (wakati huo) kusababisha kufunguka kwa mwanya ambao adui ataingiza mapepo ndani yao ili yawatawale.  Mfano wa tukio kama hilo ni wakati ambapo mama anapata kiwewe kikubwa anapomwona binti yake akifa hospitalini baada ya ajali ya gari; “roho wa kifo” anaweza kuingia ndani ya mama huyo. Hata hivyo, tukio hilo huwa haliwaathiri watu wote sawa. Kwa watu wengine, tukio kama hilo huchukuliwa na kukubalika kuwa ni mojawapo ya matukio ambayo hayangeweza kugeuzwa, ilhali kwa watu wengine, hilo huwa ni tukio la kuyabadilisha maisha yao. 

Mungu alituumba na roho, nafsi, na mwili. Ni vigumu sana kwa sehemu moja ya ubinadamu wetu kuathirika na tukio la kiwewe bila sehemu zengine kuathirika pia. Madhara yanaweza kusababishwa kwa nafsi ya ndani (roho na hisia za nafsi) kupitia kwa majeraha au mateso yaliyofanyika kwa nafsi ya nje (mwili). Ingawaje wataalam wa matibabu hushughulikia matibabu yetu ya mwili, huwa hawashughuliki sana athari ya mambo hayo kwa roho zetu (kama katika matukio mabaya yanayosababisha kutotulia kwa hisia zetu, kujaribu kujiua, na ulemavu wa kimwili).  

Mojawapo ya huduma za Yesu inatajwa katika Isaya 61:1 nayo ni “”kuwatibu waliovunjika moyo” (kuponya).  Peter Horrobin (Tazama taarifa iliyo mwisho wa aya hii) anapendekeza kwamba, kuvunjika moyo kuna maana ya “kuvunjwavunjwa vipande vipande.”  Sio miili yetu pekee ndiyo huvunjwa bali roho zetu pia “huvunjwavunjwa.”  Roho ya udhaifu (ambayo hutufanya “tufikirie” kwamba tuna ulemavu wa kimwili) inaweza kutuingia wakati wa tukio la kiwewe na kufungiwa hapo ndani.  Huenda “tukadhani” kwamba matokeo yanayotutatiza ni matokeo ya ajali ilhali huwa ni roho ya giza iliyotuingia wakati wa kiwewe (ambayo huufanya mwili uonekane kama kwamba una majeraha ya muda ya mwili).  Kiwewe hicho (kilichofungiwa ndani ya roho) kikitambuliwa, na kuondolewa, na kuponywa, na roho ya woga na udhaifu kuondolewa, ishara za mwili hutoweka mara moja (maelezo hayo yametolewa katika kitabu cha Peter Horrobin, “Ministering Freedom to the Emotionally Wounded, rejelea sura ya 5—“How Trauma Affects the Whole Person,” kilichoandikwa na Peter Horrobin).  
Orodha ya Uponyaji wa Ndani 

Maswali yafuatayo yanaweza kukusaidia kutambua sehemu za maisha yako zinazohitaji uponyaji. Maswali haya pia yanaweza kupendekeza sehemu zilizo wazi katika “ukuta wako wa kiroho” ambazo adui anaweza kutumia kuingia. Tafuta mahali palipotulia, fanya matayarisho ya kiroho kwa muda mfupi, halafu muulize Mungu afungue akili yako na akusaidie kuyakumbuka majibu ya maswali yafuatayo.  

1. Je, umewahi kupewa talaka? Uhusiano kati yako na mwenzi wako wa zamani uko vipi? Je, ndani yako kuna hali ya kutosamehe? Je, amekuumiza sana na kukukataa? 
2. Je, umewahi kuishi na mtu mwingine “muhimu” maishani mwako halafu mkawachana? 
3. Orodhesha watu wote ambao wamewahi kukuumiza vibaya (na bado unahisi uchungu huo).  
4. Je, umewahi kubakwa au kudhulumiwa (kimapenzi, kimwili, au kihisia), ni nani aliyefanya hivyo? Je, umemsamehe mtu huyo?  
5. Je, mimba yako imewahi kuharibika au umewahi kutoa mimba au kumtunga mwanamke mimba na mimba hiyo ikatolewa au ikaharibika? Je, umewahi kulipia utoaji wa mimba au kumpeleka mtu akatoe mimba?  
6.
Baba yako alikuwa mtu wa aina gani? Mlihusiana vipi? Je, alikupenda? Aliwahi kukuonyesha mapenzi kwa kukubeba na kukwambia maneno ya upendo?
7.
Mama yako alikuwa mtu wa aina gani? Mlihusiana vipi? Je, alikupenda? Aliwahi kukuonyesha mapenzi kwa kukubeba na kukwambia maneno ya upendo?
8.
Je, siku za utoto wako zilikuwa za furaha? Je, wewe ni mtoto wa kupanga au ulitunzwa na wazazi wa kupanga? 

Je, baba na mama yako walikufa ukiwa mdogo, au mmoja wao alitoka nyumbani kwa sababu ya wao kutengana au kupeana talaka?  

9.
Orodhesha majina ya watu wote waliokukataa au waliokufanya uhisi kwamba huna thamani.  
10.
Je, umewahi kufikiria juu ya kujiua?  
11.
Je, umewahi kupatikana na ugonjwa wa kiakili au kulazwa hospitalini kwa ajili ya kupokea ushauri wa matibabu ya kiakili?  
12.
Je, umewahi kutamka viapo vyovyote, kama vile “sitawahi tena kumruhusu mwanamume aniumize?” 

13.
Je, una woga mwingi na/au usio na sababu? Je, kuna kitu maalum unachoogopa?  
14.
Je, kuna sanamu zozote maishani mwako—vitu unavyovithamini sana kuliko Mungu au mambo unayofanya kwanza kabla ya kufanya kazi ya Mungu?  
15.
Je, kuna mtu ambaye amejaribu kukutawala? Umewahi kujitahidi sana kumfurahisa mtu fulani bila kufaulu? Je, kuna mtu yeyote mnayetegemeana?  
16.
Je, uliwahi kuaibishwa vibaya sana ulipokuwa mtoto au kijana?  
17.
Je, unaweza kutambua utaratibu wa matukio ya kuumiza yaliyoanza utotoni, na kuendelea?  
18.
Je, umewahi kutamani uwe mtu mwingine? Je, unajichukia? Je, umewahi kudhani kwamba heri usingezaliwa?  
19.
Je, una tatizo la kutoweza kusoma vizuri lililogunduliwa ulipokuwa mtoto? Je, una aina nyingine ya upungufu wa kimwili?  
20.
Je, unawachukia watu wa jinsia nyingine au wa jinsia sawa na yako?  
21.
Je, wewe hujikuta kwamba unakasirika kwa njia isiyo ya kawaida unapoambiwa kitu au unapofanyiwa kitu (wewe hukasirika kupita kiasi)?  
22.
Je, wewe hukumbuka kila mara tukio la zamani lililokuumiza? Je, unasikia vibaya unapofikiria juu ya tukio hilo?  
23.
Je, kuna watu usioweza kuwasamehe? Je, huwa unaona vigumu kumwambia mtu mwingine akusamehe?  
24.
Je, wewe huwa na hisia kali za hatia au aibu?  
25.
Je, wewe huona ugumu mkubwa kukubali kwamba umefanya makosa? Je, huwa unatafuta mtu wa kulaumu kila wakati mambo yanapokwendea vibaya maishani mwako?  
26.
Je, wewe huhisi hasira ndani yako kila wakati? Je, wewe huwakosoa watu katika mazungumzo au mawazo yako kila wakati?  
27.
Je, una ulimwengu wa ndoto ambao wewe huukimbilia? 

28.
Je, una ugonjwa wa mwili ambao chanzo chake hakijulikani?  
29.
Je, umewahi kupatikana kuwa wewe si mwepesi wa kuelewa mambo, mtu anayefurahi na kuhuzunika kupita kiasi, kuwa na ugonjwa wa bi-pola? 
30.
Je, wewe huwa na tatizo la majonzi au huwa na majonzi kwa kipindi kirefu?  
31.
Je, wewe hupata jinamizi au hutatizwa na ndoto mbaya mara kwa mara?  
32.
Je, una uchovu wa mwili au wa akili kwa ajili ya kung’ang’ana na matatizo ya ndani?  
33.
Je, huwa unaona ugumu kulala au hutaka kulala kupita kiasi?  
34.
Je, wewe huwa na tatizo kubwa la kutotulia na/au kuwa “mbioni” kila wakati? Je, wewe hushindwa kuketi na kutulia kwa kipindi fulani?  
35.
Je, wewe hufanya kazi kupita kiasi? Je, wewe huona hatia unapokosa kufanya kitu kinachoweza kusababisha mambo mazuri? Je, wewe hujitahidi kuwafurahisha wengine?  
36.
Je, ulifikia umri wa utu uzima kabla ya kuhisi kwamba unapendwa na mtu mwingine?  
37.
Je, wewe hujifananisha na watu wengine na hatimaye kuhisi kwamba hustahili na ukavunjika moyo?  
38.
Je, wewe huwa na hitaji kubwa la kutaka kuonyeshwa upendo au wewe huchukia sana kitendo cha kuguswa?  

39.
Je, wewe huhisi kwamba huna usalama, au huhisi kwamba hupendwi, au hukubaliki  
40.
Je, ni vigumu kwako kuamini kwamba Mungu anakupenda na anakukubali?  
41.
Je, wewe huona ugumu kupenda na kupendwa?  
42.
Je, wewe  hujiona vipi? (Tia mviringo katika maelezo yanayohusika)

kuwa na thamani ya chini
kutokuwa salama

nafsi ya kujitenga

kujihukumu

kujichukia 


Kujaribu kuwafurahisha wengine 

duni


naamini mimi ni mtu wa kushindwa
kuteseka sana moyoni

kujiona mtu wa chini

kuhoji sura yangu

kuonyesha sura ya unafiki
kuhitaji sana upendo

mzinzi 


mwenye shaka
asiyestahili


kuogopa kukataliwa

sijijui
kutafuta kibali


kujikataa


kuhisi umeachwa
kujishutumu


huwezi kupokea upendo
mwenye majonzi
huwezi kupenda

uchungu/maumivu ya ndani
huwezi kupenda mwenzi 









wako

hakuna uhusiano unaodumu 
kuwa mwema au kufanya bidii ili uweze kukubaliwa 
Ombi la Uponyaji wa Ndani  

1.    
Kwa kawaida, ombi hili hufanyiwa mahali pa siri kukiwa na watu wawili pekee katika timu ya maombi. Baadhi ya kumbukumbu zinaweza kumfanya mtu ahisi ana hatia au aone aibu.  
2.
Kila mara ombea uponyaji wa ndani kabla ya kufanya ombi la ukombozi.  Kumbukumbu ya asili ikiponywa, roho za giza zitaondoka.    
3.
Kwa kawaida mtu huyo huulizwa, kwa kusaidiwa na Roho Mtakatifu, apige picha kichwani ya tukio lililomuumiza. Halafu tutamwambia Yesu Kristo aingie katika picha hiyo iliyo kichwani—sio kwa ajili ya kuibadilisha, bali aondoe uchungu na maumivu na kuweka upendo ndani ya picha hiyo.  
Hebu tutumie mfano huu.  Msichana mdogo anadhulumiwa kimapenzi na baba, ndugu au mtu wa ukoo wake. Wakati wa tukio hilo, mlango hufunguliwa na roho chafu za tamaa, woga, maumivu ya mwili, na kuchanganyikiwa (iwapo mtu huyo ni baba yake) humwingia. Kwa kawaida, uponyaji hauwezi kufanyika mpaka msichana huyo alilete tukio hilo akilini mwake na amwambie Yesu aingie katika picha hiyo na aondoe hisia zenye maumivu alizohisi wakati wa kitendo hicho, halafu alete uponyaji katika tukio hilo.  
Wakati mwingine sisi (waombezi) tutahitajika kuomba kwamba msalaba wa Yesu uwekwe katikati ya mdhulumu na mtu anayetaka uponyaji, na jambo hilo likitendeka katika picha iliyo akilini mwake kutakuwa na mwangaza upande wake wa msalaba na giza litakuwa upande mwingine wa msalaba. Wakati mwingine Yesu huja na kusimama katikati ya mdhulumu na mtu anayetaka uponyaji. Kwa vyovyote vile, tukio lililosababisha hisia za kiwewe huponywa kwa upendo wa Yesu na kwa mhusika anayetaka uponyaji kukubali kumsamehe mdhulumu wake na kumpa Yesu hisia za kiwewe zilizokuweko wakati huo. 
Sisi (waombezi) tutafukuza au kuamuru roho chafu ziondoke na kumwomba Yesu aliponye tukio hilo.  Hatimaye uponyaji huja, na ingawaje mhusika huyo atalikumbuka tena tukio hilo katika siku za baadaye kama tukio la kihistoria, tukio hilo halitamletea tatizo la Ugonjwa wa Dhiki Unaojitokeza Baada ya Hali ya Kiwewe, kama ilivyotambuliwa hapo awali.  
4.
Iwapo nguvu za Roho Mtakatifu ziko mahali hapo, mtu huyo ataweza (1) kumwona Yesu katika picha hiyo, (2) kuuhisi wema na upendo wa Yesu, au (3) kujua kile ambacho Yesu angefanya (hii sanasana hutokea kwa watu wenye akili ya kuhakiki). 

5.
Iwapo hawawezi kumwona Yesu katika picha hiyo na picha hiyo ina giza, huenda ikawa kuna roho za uovu au laana inayouzuia mwangaza wa Yesu kuingia katika picha hiyo.  
6.
Ombi linaweza kufanywa la kuuweka msalaba wa Yesu katikati ya mdhulumu na mdhulumiwa.  
7.
Mtu huyo akiwa tayari, mwambie Roho Mtakatifu amwongoze katika tukio linalofuata na/au picha ambayo Yesu anataka kuiponya.  
8.
Ombi la aina hii linaweza kuchukua zaidi ya kipindi kimoja na linaweza kuambatana na kutokwa machozi.  

9.
Kitendo hiki kitahitaji muda mwingi usio na haraka. Sikiliza, penda, na kuomba lakini usitoe ushauri. Huna majibu yoyote; ni Mungu pekee aliye na majibu. 

Vifaa (kulingana na kipaumbele) 

1. Norma Dearing, The Healing Touch (Chosen Books, 2002).  ISBN 0-8007-9302-1.  

2. John and Paula Sanford, Healing the Wounded Spirit (Victory House, 1985).  ISBN 0-932081-14-2.  
3. John and Mark Sandford, Deliverance and Inner Healing (Chosen Books, 1992).  ISBN 0-8007-9206-8Charles Kraft, Defeating Dark Angels (Servant Pub., 1992).  ISBN 0-89283-773-X.  

